
25.02.2018 - Secunda Domëgna de Carsëma nr. 13

Enformaziuns y Comunicaziuns
Ministronc: En vendres ai 2 de merz él ales 18:00 les Staziuns dai ministronc. I 
minis co ô lí les Staziuns dess ester ales 17:30 te dlijia por proé. Düc i minis adöm 
con döta la familia é bel enviês da tó pert.

Oraziun: La Uniun dles Ëres dal decanat enviëia en vëndres ai 2 de merz al Dé 
mondial de oraziun por les ëres. Ales 15:00 pëia ia na prozesciun da Badia demez 
cina sö Oies. Lassö sarál spo ales 16:00 na Santa Mëssa. Eniann vëgnel perié por 
les ëres dal Suriname, tal Südamerica. Dötes les ëres co cianta ienn, é periades da 
ester sö Oies te dlijia belo ales 15:00, por emparé ete les ciances.

Sorvisc ai Jogn/1: Le SaJ enviëia en dedôlönesc ai 27 de forá ales 19:30 a na sëra 
de discusciun tal Zënter SaJ.un sö La Ila. Tema dla sëra é ”Motivaziun tl sport y tla 
vita”. I dui jogn Luca Pescollderungg y Maximilian Huber cunta de söes esperionzes.
Sorvisc ai Jogn/2: Le Sorvisc ai Jogn enviëia les mitans dai 10 ai 12 agn ala 
“Zyklusshow”, ai 10 de merz dales 13:30 ales 18:30 tal Zënter dla jonëza y dla cultura 
SaJ.un sö La Ila. Prenotaziuns te SaJ al 0474/523070) anter i 1. de merz.
Sorvisc ai Jogn/3: Le Sorvisc ai Jogn lascia alessëi che al é roé ete en fal tla brosciüra 
isté18 sot al proiet ISTÉ DEBORIADA: ia La Pli sarál endöt 3 edemes de proiet dai 
9.7.18 ai 27.7.18 y a Al Plan 1 n’edema dai 13.8.18 ai 17.08.18. Sön la plata dles 
iscriziuns www.proiec.org é la coreziun belo gnüda fata. I se scusun por le fal.

Zënter Families: Al vën tigní na scora por geniturs sön i mituns da 3 a 6 agn, 3 sëres 
d’enformaziun con la dra. Margarethe Mayr. Jöbia 08/03: ”Te ci monn vir pa mio möt 
tl’eté da 3 a 6 agn: ci proel y capëscel pa? Co se comportel pa?” Jöbia 15/03: ”Cares 
é pa les competonzes y cal le compit de nos geniturs? Ci funziun ánse pa desco pere y 
oma?” Jöbia 22/03: ”La mama y le tata é ince ëra y ël - gestiun dla relaziun y cura dal 
raport”. Les sëres é dagnora dales 20:00 ales 21:30, te salf dla Raiffeisen. Iscriziuns 
anter i 4 de merz pa Helga al 333/2181049 o helga.rubatscher@rolmail.net. Cost por 
sozi dal ZFM 30€ a porsona o 50€ a pér, nia sozi paia 35€ o 55€.

Raiun Sozial: En jöbia al 1. de merz dales 15:30 ales 17:30 s’encunta te Raiun Sozial 
a Picolin le grup ”Atmosfera”, por porsones atocades da problems psichics. En cösc 
iade ón ester creatifs y an se tol tomp da s’la cunté adöm con Irina Tavella y Barbara 
Rungger. Vignönn é bënodü. Enformaziuns: Sabine Rainer al 0474/524519.

Dal Vagnele do San Merch 9, 2-10

Te chël tomp 2á Gejú tut Pire, Iaco y Jan 
sön na pert y i á condüt sön na gran 

munt, mo mâ ëi susc. Y al é gnü trasfiguré 
dan da sü edli; 3sü guanc é gnüs blanc raionc, 
tan blanc co degün laadú söla tera n’é bun da 
i fá. 4Danló é aparí dan da sü edli Elia y con ël 
Mosé, y ai baiâ con Gejù. (...) 7Spo él gnü en 
nio co á lascé tomé söa ombria sön ëi, y fora 
dal nio cherdâ na usc: Cösc é mio Fi bunorü; 
ascutédele!

Parora dal Signur. - Lalt a te, Gejú Crist!

Cösc é mio Fí bunorü

Consëi nr. 2: N’ore-
de lascé desfridé 
osc cör

Por Papa Francësch é l’amur le 
dër orientamont co s’arvënn fora 
por la vita y por la Carsëma. Sce 
l’amur sofia endere t’en cör frëit, á 
le malan man lëdia. Por evité che 
cösc sozedi, vëiga le Papa soradöt 
dui prinzips emportanc:
1) Stravardesse dal’engordia. 
Che co toma ete te cösc picé, chël 
refodëia Chël Bel Dio, söa Parora 
y i Sacramonc, scrí le Papa. Cösc 
porta a violënza cuntra chi co 
vën odüs desco prigo por nostes 
”süghertês y comoditês”: la vita nia 
nasciüda, la porsona püra y vedla, 
le forest, le proscimo, chël co ne 
corespogn nia ales aspetatives
2) Impegnesse por la Natöra y 
la Pêsc: Tralascé la creaziun de 
Dio é por le Papa espresciun d’en 
amur frëit. Pa cösc ”tralascé” alda 
le refodam sciüré con orenté, i 
mêrs co porta i resć de porsones 
sforzades da sciampé, les veres 
con mascins co jora fora por le cí 
y somëna mort y desperaziun söla 
tera. (katholisch.de)

Consëis dal Papa
por la Carsëma

La comunité d’Al Plan ti aoda döt le bun, sanité y benedisciun ai geniturs
Gjofri Ties y Olga Turzova

por le Bato de picia ANABEL (Alsbeta).




